
డా.ముక్కు ఉగ్ర నరసింహారెడ్డిని 
మర్యాదపూర్వకంగా కలిసిన మదాసు రమేష్ బాబు

శతఘ్ని న్యూస్: హైదరాబాద్ గెస్ట్ 
హౌస్ లో కనిగిరి ఎన్డీఏ కూటమి 
ఎమ్మెల్యే అభ్యర్థి డాక్టర్ ముక్కు ఉగ్ర 
నరసింహారెడ్డిని మర్యాదపూర్వకంగా 
కలిసిన కనిగిరి నియోజకవర్గ 
జనసేన నాయకులు మదాసు రమేష్ 
బాబు, అలాగే భవిష్యత్తు మనదే 
కనిగిరి నియోజకవర్గం అభివృద్ధి 
పయనంలో నడిపించే బాధ్యత 
ఎన్డీఏ కూటమి తీసుకుంటుంది, 

జూన్ 4 కౌంటింగ్ రోజున అత్యధిక మెజారిటీతో కనిగిరిలో మనం గెలవబోతున్నాం అని 
తదితర విషయాల మీద కూటమి అభ్యర్థితో చర్చించడం జరిగింది. ఈ కార్యక్రమంలో 
జనసేన కార్యకర్తలు పాల్గొన్నారు.

అమ్మవారికి వస్త్రాలు సమర్పించిన చిత్తూరు ఉమ్మడి 
జిల్లా కార్యదర్శి ఏపీ శివయ్య

శతఘ్ని న్యూస్: ఐరాల మండలం, ఐరాలలో పాలేటమ్మవారి 
గంగ జాతరకు అమ్మవారికి చిత్తూరు ఉమ్మడి జిల్లా 
కార్యదర్శి ఏపీ శివయ్య పట్టు వస్త్రాలు సమర్పించడం 
జేఇగింది. ఆలయ ధర్మకర్తలు అమ్మవారికి పట్టు వస్త్రాల 
సమర్పించిన ఏపీ శివయ్యను అమ్మవారి కండువాతో 
ఘనంగా ఆహ్వానించారు. అమ్మవారి తీర్థప్రసాదాలను 

అందజేశారు. రాత్రి అమ్మవారి నిమజ్జనంలో 
ఏపీ శివయ్య పాల్గొన్నారు. ఈ కార్యక్రమంలో 
ఐరాల మండలం ఐరాల మండలం పాతపాళ్యం 
పంచాయతీ సర్పంచ్ జీ లోకేష్, ఐరాల 
మండలం మాజీ మండల అధ్యక్షుడు జి.జయ 
చంద్రయ్య, పూల ప్రభాకర్, సాని రమేష్, 
పూల హరిబాబు, మండల ఉపాధ్యక్షులు నవీన్ 
రాయల్, మాజీ వార్డు సభ్యులు చంద్రమౌళి, 
వినయ్, మిట్టపల్లి మునిరాజులు, వేదగిరి వారి 

పల్లి సర్పంచ్ కక్కే ప్రశాంత్, వార్డు సభ్యులు అరుణ్ కుమార్ మరియుచెల్లె హరి రాయల్ 
మరియు చెల్లె శివకుమార్ రాయల్ మరియు ఆకా దనేష్ రాయల్, చుట్టుపక్కల గ్రామ 
ప్రజలు పాల్గొన్నారు.

ఫోన్ ట్యాపింగ్ కుట్ర దారులు కేసీఆర్, జగన్ లను 
అరెస్టు చేయాలి: వబ్బిన సన్యాసి నాయుడు

శతఘ్ని న్యూస్: ఆంద్రప్రదేశ్, తెలంగాణ రాష్ట్రాలలో ఎన్నికల ముందు ప్రతిపక్ష పార్టీలు 
నాయకుల ఫోన్ ట్యాపింగ్ చేసిన పోలీస్ అధికారులు ను వెంటనే డిస్మిస్ చేయాలి అని 
కేంద్ర ఎన్నికల సంఘం ప్రధాన అధికారి రాజీవ్ కుమార్ కు సౌత్ ఇండియన్ కాపు 
అసోసియేషన్ ప్రధాన కార్యదర్శి వేల్పూరి శ్రీనివాస రావు విజ్ఞప్తి చేసారని పేర్కొన్నారు. 
అప్పటి సీఎం లుగా ఉన్న కేసీఆర్, జగన్ లను తక్షణం అరెస్ట్ చేయాలని సన్యాసి నాయుడు 
డిమాండ్ చేశారు. చంద్రబాబు, పవన్ కళ్యాణ్, పురంధేశ్వరి రేవంత్ రెడ్డి, బండి సంజయ్ 
లతో పాటు 1300 మంది  వరకూ ప్రతిపక్ష నేతల ఫోన్ లు ట్యాపింగ్ దేశ చరిత్రలో పెద్ద 
నేరం అని సన్యాసి నాయుడు ఆరోపించారు. ఫోన్ ట్యాపింగ్ ప్రజాస్వామ్యంకే ప్రమాదకరం 
అని పేర్కొన్నారు. సీబీఐ దర్యాప్తు చేయాలని సన్యాసి నాయుడు డిమాండ్ చేశారు.

జ్యోతి కుటుంబానికి అండగా నిలిచిన బొలిశెట్టి
శతఘ్ని న్యూస్: తాడేపల్లిగూడెం నియోజకవర్గం స్థానిక 24 వ వార్డు యాగర్లపల్లి కాలనీలో 
పెంట జ్యోతి అనే మహిళ పాముకాటుకు గురై మృతి చెందగా, బొలిశెట్టి శ్రీనివాస్ 
స్వయంగా వారి ఇంటికి వెళ్లి జ్యోతి కుటుంబ సభ్యులను పరామర్శించి రాబోయే రోజుల్లో 
అండగా నిలబడతానని జ్యోతి కుమార్తె చదువు నిమిత్తం పదివేలు రూపాయలు ఆర్థిక 
సహాయం అందజేశారు. ఈ కార్యక్రమంలో వర్తనపల్లి కాశి, పైబోయిన వెంకటరామయ్య, 
చాపల రమేష్, మద్దాల మణికుమార్ మరియు దళిత నాయకులు పాల్గొన్నారు.

ప్రసాద్ కుటుంబ సభ్యులను పరామర్శించిన బొలిశెట్టి
శతఘ్ని న్యూస్: 
తా డే ప ల్లి  గూ డ ెం 
నియోజకవర్గం, స్థానిక 
కడకట్ల నందు పందిరపల్లి 
ప్రసాద్ తండ్రి పందిరపల్లి 
బురయ్య అనారోగ్యరీత్యా 
మృతి చెందగా వారి కుటుంబ 
సభ్యులను పరామర్శించి 
బొలిశెట్టి శ్రీనివాస్ పదివేలు 

రూపాయలు ఆర్థిక సహాయం అందచేశారు. ఈ కార్యక్రమంలో రామిశెట్టి సురేష్, 
అడబాల నారాయణమూర్తి, నల్లి రమేష్, రావూరి రమేష్, ముత్యాల రాజు, పైబోయిన 
వెంకటరామయ్య, చాపల రమేష్, మద్దాల మాణికుమార్, అడ్డగర్ర సూరి, బైనపాలేపు 
ముఖేష్, గట్టిం నాని మరియు వార్డు సభ్యులు పాల్గొన్నారు.

అంబికా లక్ష్మీనారాయణకి ఏజెంట్ల లిస్టు అందజేసిన 
జనసేన నాయకులు

శతఘ్ని న్యూస్: అనంతపురం, అనంతపురం జిల్లా టిడిపి-జనసేన-బిజెపి ఉమ్మడి 
కూటమి ఎంపీ అభ్యర్థి తరపున 4వ తేదీ కౌంటింగ్ కోసం కళ్యాణదుర్గం నియోజకవర్గ 
జనసేన పార్టీ నుండి ఏజెంట్ల యొక్క లిస్టును ఎంపీ అభ్యర్థి అంబికా లక్ష్మీనారాయణకి 
కళ్యాణదుర్గం నియోజకవర్గం జనసేన పార్టీ నాయకులు అందజేయడం జరిగింది.

రాష్ట్ర చిహ్నంలో మార్పుతో మరో ఉద్యమం తప్పదు: గాదె పృథ్వి 
శతఘ్ని న్యూస్: స్టేషన్ ఘనపూర్, కాకతీయుల అస్థిత్వాన్ని, ఓరుగల్లు ఆత్మగౌరవాన్ని దెబ్బతీస్తే ప్రభుత్వానికి వ్యతిరేకంగా మరో ఉద్యమం 
తప్పదని జనసేనపార్టీ నియోజకవర్గ ఇంచార్జ్ గాదె పృథ్వి అన్నారు. గురువారం నియోజకవర్గ కేంద్రంలోని పార్టీ కార్యాలయంలో అయన 
మాట్లాడుతూ కాంగ్రెస్ ప్రభుత్వం ఏర్పడినప్పటి నుండి ప్రజా వ్యతిరేక పాలనకు తెరలేపిందన్నారు. ప్రజలకు మంచి చేస్తారని గెలిపిస్తే 
ప్రభుత్వం ప్రజా వ్యతిరేక చర్యలకు పాల్పడుతుందన్నారు. ఆరు గ్యారంటీల పేరుతో అధికారంలోకి వచ్చి పేర్లు మార్చడం, చిహ్నల మార్పు, 
తెలంగాణ తల్లి విగ్రహంలో మార్పు తప్ప రాష్ట్ర ప్రయోజనాలను తుంగలో తొక్కరనని మండిపడ్డారు. ప్రజలకు ఇచ్చిన హామీలను మరిచి 
కాలయాపన చేస్తున్నారని పేర్కొన్నారు.ఇప్పటి వరకు రైతు రుణమాఫీ చేయలేదన్నారు. మహిళలు మహాలక్ష్మి పథకం కింద ఇస్తానన్న 
2500 హామీలు నెరవేర్చలేదని ఎద్దేవా చేశారు.కాంగ్రెస్ అధికారంలోకి వచ్చి ఆరు నెలలు గడిచిన ఇప్పటి వరకు ఏ ఒక ఆడబిడ్డకు 
కళ్యాణలక్ష్మి అందలేదని తెలిపారు. పేరుకు ప్రజాపాలన తప్ప గత ప్రభుత్వ ఉనికి లేకుండా కక్ష సాధింపు పాలన జరుగుతుందన్నారు. 
పాలనలో మార్పు కావాలని అధికారం ఇస్తే ఆరునెలల్లో కాంగ్రెస్ ప్రభుత్వం చేసిన అభివృద్ధి ఏమి లేదన్నారు. పాలన చేతకాక ప్రజలను 
పక్కదోవ పట్టిస్తున్నారన్నారు. కాంగ్రెస్ ప్రభుత్వం వచ్చి ఆరునెలల్లోనే ఉమ్మడి రాష్ట్ర పాలన గుర్తు చేసారన్నారు. ఈ ప్రభుత్వానికి తక్కువ 
సమయంలోనే ప్రజల నుండి వ్యతిరేకత వచ్చిందన్నారు. తెలంగాణ ప్రజలు అన్ని గమనిస్తున్నారని కాంగ్రెస్ ప్రభుత్వానికి ఎదురుదెబ్బ 
తప్పదన్నారు. రాష్ట్ర చిహ్నంలో కాకతీయ తోరణం మార్పు సరైన నిర్ణయం కాదన్నారు. ఓరుగల్లు కేంద్రంగా మరో ఉద్యమం చేస్తామన్నారు. 
ఈ కార్యక్రమంలో పార్టీ శ్రేణులు మహమ్మద్ రజాక్, మునిగాల పవన్, సాయి, పోలె ప్రశాంత్, గ్యార బన్నీ, రవితేజ, విజయ్ తదితరులు 
ఉన్నారు.

రాజ్యాంగేతర శక్తిగా సజ్జ ల రామకృష్ణా రెడ్డి : ప్రతినిధి ఆళ్ళ హరి
శతఘ్ని న్యూస్:  గుంటూరు, ఎన్నికల నియమ నిబంధనలను పాటించాల్సిన అవసరం లేదని, నిబంధనల పేరుతో ఒక్క 
ఓటు కూడా ప్రత్యర్థులకు పోకుండా చూడాలని, అవసరం అయితే నిబంధనలను సైతం పక్కనపెట్టి ఫైట్ చేయాలంటూ 
హింసను ప్రేరేపించేలా సాక్ష్యాత్తు వైకాపా ప్రధాన కార్యదర్శి  ప్రభుత్వ ప్రధాన సలహాదారుడు సజ్జల రామకృష్ణారెడ్డి ఆ పార్టీ 
చీఫ్ కౌంటింగ్ ఏజెంట్లకు చెప్పడాన్ని ఎన్నికల కమీషన్ సుమోటోగా తీసుకొని కేసు నమోదు చేయాలని జిల్లా జనసేన పార్టీ 
అధికార ప్రతినిధి ఆళ్ళ హరి అన్నారు. సలహాదారు పేరుతో  రాజ్యంగేతర శక్తిగా మారిన సజ్జలను వెంటనే అరెస్ట్ చేయాలని 
ఆయన డిమాండ్  చేశారు. గురువారం ఆయన విలేకరులతో మాట్లాడారు. రాజ్యాంగం పట్ల చట్టాల పట్ల ఏమాత్రం గౌరవం 
లేని వ్యక్తి ప్రభుత్వ సలహాదారుడిగా ఉండటం సిగ్గుచేటన్నారు. ప్రభుత్వ సలహాదారుడుగా ఉన్న సజ్జల స్వతంత్రప్రతిపత్తి 
కలిగిన ఈసీని విమర్శించటం దారుణమన్నారు. కౌంటింగ్ సమయంలో హింసాత్మక ఘటనలు జరిగేలా సజ్జల సందేశాలు 
ఇవ్వడంపై ఆయన తీవ్రంగా మండిపడ్డారు. ఐదేళ్లుగా నిరంతరాయంగా సాగిన తమ అరాచకాలకు, దుర్మార్గాలకు 
ప్రజలు తమ ఓటుతో ముగింపు పలికారన్న వాస్తవాన్ని వైసీపీ నేతలు జీర్ణించుకోలేక పోతున్నారని దుయ్యబట్టారు. 
ఓటమి తరుముకొస్తుండటంతో ఏమి చేయాలో దిక్కుతోచని స్థితిలో సజ్జల హింసాత్మక ఘటనలకు పురిగొల్పుతున్నారని 
విమర్శించారు. ఫలితాలు ఎప్పుడు వస్తాయా అని రాష్ట్ర ప్రజలు ఎదురుచూస్తుంటే నాలుగో తారీఖు రాకుండా కాలం ఆగిపోతే 

బాగుండని వైసీపీ నేతలు కోరుకుంటున్నారని ఎద్దేవా చేశారు. సమయం గడిచేకొద్దీ వైకాపా నేతలు, కార్యకర్తలు నిలువెల్లా ఓటమి భయంతో  వనికిపోతున్నారన్నారు. గతంలో జరిగిన 
స్థానిక ఎన్నికల్లో ప్రతిపక్ష పార్టీల అభ్యర్థులను కనీసం నామినేషన్ కూడా వేయకుండా సజ్జల అత్యంత దుర్మార్గంగా వ్యవహరించిన తీరుని రాష్ట్ర ప్రజలు మరచిపోలేదన్నారు. అన్ని 
రోజులూ ఒకలా ఉండవన్న సంగతి సజ్జలతో పాటూ వైకాపా నేతలు గ్రహిస్తే మంచిదంటూ హితవు పలికారు. వైకాపా అరాచక, అమానుష ఆటలు ఇక సాగవంటూ వ్యాఖ్యానించారు. 
ప్రజాక్షేత్రంలో వైసీపీ ఓటమి ఖాయమైందని, సజ్జల మాయ మాటలు విని ఆ పార్టీ కార్యకర్తలు రెచ్చిపోతే జీవితాలు నాశనమవుతాయని హెచ్చరించారు. కౌంటింగ్ సమయంలో వైకాపా 
కౌంటింగ్  ఏజెంట్లు, నాయకులు రెచ్చగొట్టేలా ప్రవర్తించినా ఎక్కడా కూడా కూటమి నేతలు సంయమనం కోల్పోవద్దన్నారు. వైకాపా కుట్రలను  చేదిస్తూ ఎక్కడా కూడా లక్ష్యం నుంచి 
చూపు మరల్చవద్దంటూ కూటమి ఏజెంట్లను ఆయన కోరారు. వైసీపీ విధ్వంసకర పాలనా వైరస్ నుంచి రాష్ట్రాన్ని కూటమి గెలుపనే టీకా కాపాడుతుందని పేర్కొన్నారు. వైకాపా పాలనలో 
ఐదేళ్లుగా కోల్పోయిన స్వేచ్చను ప్రజలు తిరిగి నాలుగో తారీఖు నుంచి పొందనున్నారని ఆళ్ళ హరి అన్నారు.

